 02/11.8/54743-2019
ՀԱՐՑ N 
	Անվանում
	Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ լրացումներ և փոփոխություններ կատարելու մասին

	Ներկայացնող
	ՀՀ աշխատանքի և սոցիալական  հարցերի նախարարություն

	Զեկուցող
	Զարուհի Բաթոյան
ՀՀ աշխատանքի և սոցիալական հարցերի նախարար

	Կարգավորման առարկա
	Նախագծով առաջարկվում է «Պետական նպաստների մասին» ՀՀ օրենքի կիրարկումն ապահովելու մասին» ՀՀ կառավարության որոշման մեջ և որոշմամբ հաստատված հավելվածներում կատարել մի շարք լրացումներ և փոփոխություններ: Մասնավորապես՝
1.	Առաջարկվում է գյուղատնտեսական սեզոնային ժամանակավոր աշխատանք կատարող անձանց վճարվող աշխատանքի վարձատրությանն ուղղված միջոցները ընտանիքի ամբողջական եկամտի հաշվարկի մեջ չներառելու դրույթը տարածել բոլոր սեզոնային ժամանակավոր աշխատանք կատարող անձանց վրա, և տալ հնարավորություն սեզոնային ժամանակավոր աշխատանք կատարող անձանց օգտվելու ընտանիքների անապահովության գնահատման համակարգով տրվող օգնություններից:
2.	Ընտանիքի անապահովության գնահատման ժամանակ օգտագործվող բնութագրիչներում ավելացնել նաև 100 հազար դրամ և ավելի գումարով ամենամսյա վարկեր սպասարկելու վերաբերյալ դրույթ և սահմանել, որ ընտանիքի որևէ չափահաս անդամի` 100 հազար դրամ և ավելի գումարով ամենամսյա վարկեր սպասարկելու հանգամանքն ընտանիքի անապահովության միավորի վրա կարող է ունենալ ազդեցություն և սույն պայմանին բավարարող ընտանիքներում նշված բնութագրիչի գործակիցը կունենա 0-ական արժեք: 
3.	Ընտանիքի անդամների սոցիալական խմբի անվանումներում ավելացնել նոր հասկացություն՝ հարմար աշխատանքից հրաժարված անձ՝ համապատասխան ծածկագրով և անապահովության միավորով:
4.	Ավելացնել նոր դրույթ, համաձայն որի ընտանիքի ամբողջական եկամտի հաշվարկի մեջ չեն մտնի ընտանեկան կամ սոցիալական նպաստ ստացող ընտանիքի աշխատանքի անցած անդամներին վճարվող աշխատանքի վարձատրությանն ուղղված միջոցները` գործատուի կողմից տրված տեղեկանքի հիման վրա` աշխատանքի ընդունվելու ամսվան հաջորդող վեց ամիսների համար, և տալ հնարավորություն ընտանեկան կամ սոցիալական նպաստ ստացող ընտանիքին՝ ընտանիքի աշխատունակ անդամների աշխատանքի անցնելու դեպքում 6 ամիս շարունակել ստանալ նպաստ: Սույն նորմը նույն անձի համար կրկին կարող է կիրառվել առնվազն քսանչորս ամիս անց:
5.	Անասնապահությունից և հողօգտագործումից ստացվող եկամտի հաշվարկման կարգում ավելացնել նոր դրույթ, համաձայն որի ընտանիքի տնօրինած անասնատեսակի և դրա քանակի մասին տեղեկանքում չեն ներառվի անասնապահությամբ զբաղվելու համար աջակցության տրամադրման ծրագրով ձեռք բերված կենդանիների մասին տվյալներ՝ տվյալ ընտանիքի վերաբերյալ կնքված պայմանագրի գործողության ժամանակահատվածի համար և այլն:


	Քննարկվել է
	Սոցիալական նախարարական կոմիտեի նիստում  19/12/2019
Նախանիստում  17/12/2019

	Կոմիտեի հանձնարարական
	Չկա

	Հանձնարարականի իրացվածություն
	 

	Հրատապություն
	Չկա

	Ֆինանսական գնահատական
	Ֆինանսավորում չի պահանջում

	Ֆինանսավորման հիմք
	 

	Համաձայնեցումներ
	ՀՀ կենտրոնական բանկ
ՀՀ մարդու իրավունքների պաշտպան
ՀՀ ֆինանսների նախարարություն
ՀՀ արդարադատության նախարարություն
Էկոնոմիկայի նախարարություն
Տարածքային կառավարման եւ ենթակառուցվածքների նախարարություն

	Սկզբունքային տարաձայնություններ
	Կենտրոնական բանկի և մարդու իրավունքների պաշտպանի կողմից առկա են անհամաձայնություններ:

	Այլ
	


 
